
DATGANIAD I'R CYFRYNGAU
GWAHERDDIR EI GYHOEDDI TAN 09.30 AWR –

DYDD IAU, 20 AWST 2009
ARHOLIAD TAG SAFON UWCH 2009
ARHOLIAD TAG UWCH GYFRANNOL 2009
DYFARNIAD UWCH ESTYNEDIG 2009
CYMHWYSTER BAGLORIAETH CYMRU 2009
CANLYNIADAU SAFON UWCH CYMRU – ACHOS I DDATHLU
Llongyfarchwyd myfyrwyr yng Nghymru heddiw gan Gareth Pierce, Prif Weithredwr CBAC, am eu perfformiad yn y Safon Uwch a'r Uwch Gyfrannol. “Mae'r canlyniadau a gyhoeddir heddiw'n ddiweddglo blynyddoedd o waith caled gan fyfyrwyr ac athrawon ", dywedodd.  "Hoffwn longyfarch bob un ohonynt ar eu cyflawniad rhagorol".  
Bu cynnydd o 1,600 yn nifer y cofrestriadau pwnc safon Uwch yng Nghymru eleni i 38,433, a chynnydd o dros 1,500 yn nifer y myfyrwyr yn cofrestru am Ddiploma Uwch Cymhwyster Bagloriaeth Cymru.

Fel y llynedd, Saesneg, Mathemateg a Bioleg oedd y pynciau Safon Uwch ac UG mwyaf poblogaidd, gyda phob un ohonynt yn denu dros 2,500 o gofrestriadau yn y safon Uwch a thros 3,000 o gofrestriadau yn yr UG.  Gwelwyd twf yn nifer y cofrestriadau Safon Uwch ac Uwch Gyfrannol yng Nghymru ar gyfer y gwyddorau i gyd ac am Fathemateg a Mathemateg Bellach o'i gymharu â'r llynedd, gyda'r cynnydd hwn yn amrywio o 2% yn achos Bioleg i 14% yn achos Ffiseg.

Cafwyd mwy o amrywiaeth yn nifer cofrestriadau Safon Uwch am Ieithoedd Tramor Modern yng Nghymru, fel yn Lloegr. Bu gostyngiad o 8% yn nifer y cofrestriadau am Ffrangeg a 3% am Almaeneg, er y bu cynnydd o 17% yn achos Sbaeneg.
Gwelliant bychan a gafwyd yn nifer y graddau A a enillwyd ar gyfartaledd yn y Safon Uwch, o 24% yn 2008 i 25% eleni.  Ymhlith y pynciau hynny lle y gwelwyd perfformiad eithriadol o dda oedd Cemeg (i fyny 2% i 34% yn ennill Gradd A), Ffrangeg (i fyny 3% i 34% yn ennill Gradd A), Almaeneg (i fyny 1% i 34% yn ennill Gradd A) ac Economeg (i fyny 6% i 33% yn ennill Gradd A).  Cafwyd canlyniadau rhagorol hefyd ar gyfer Mathemateg a Mathemateg Bellach, gyda 44% a 56% yn eu tro o'r holl fyfyrwyr yn ennill Graddau A.

Bu cynnydd yn nifer y cofrestriadau gan ymgeiswyr gwrywaidd yng Nghymru eleni yn y Safon Uwch (o 7%, sy'n cynrychioli 1,082 o ymgeiswyr) ac yn yr UG (o 2% h.y. 495 ymgeisydd).

Cafodd rhywfaint o'r bwlch rhwng cyflawniad yr ymgeiswyr gwrywaidd a chyflawniad yr ymgeiswyr benywaidd ei gau hefyd, yn enwedig ar y graddau uwch, er bod y merched yn parhau i wneud ychydig yn well.  Er enghraifft, bu gostyngiad yn y gwahaniaeth rhwng bechgyn a merched yn ennill Gradd A yn y Safon Uwch o 4% yn 2008 i 1% eleni. 

Llwyddiant i CBAC
Mae nifer cofrestriadau pwnc safon Uwch CBAC o Gymru a Lloegr wedi cynyddu i 56,500 yn 2009, cynnydd o 7% ar y ffigurau cymharol yn 2008.  Cynyddodd cofrestriadau UG CBAC 40%, o 70,500 y llynedd i 98,900 eleni, ac roedd cofrestriadau am Ddiploma Uwch Bagloriaeth Cymru wedi bron â dyblu o 1,857 yn 2008 i 3,419 yn 2009.
Safwyd dyfarniadau UG Gradd Unigol a Dwyradd Busnes Cymhwysol a TGCh Cymhwysol newydd arloesol CBAC eleni gan dros 400 o fyfyrwyr yng Nghymru a Lloegr. Cafodd arholiadau'r cymwysterau newydd hyn eu cynnig yn gyfangwbl ar-sgrin, fel oedd yn addas ar gyfer pynciau cymhwysol wedi'u seilio ar dechnoleg.  Roedd yr asesiad dan oruchwyliaeth, y gwaith cwrs a'r arholiadau'n cynnwys cyfuniad o avatarau, graffeg a chynnwys clywedol, yn ogystal â meddalwedd efelychu.

"Yma yn CBAC rydym yn hynod o falch o allu cynnig y cymwysterau newydd hyn sydd ar flaen y gad.  Yn sgîl hynny felly rydym yn edrych ymlaen yn fawr at adeiladu ar y profiad a gafwyd eleni gyda'r asesiad ar-sgrin," dywedodd Gareth Pierce, Prif Weithredwr CBAC. "Rydym yn ddiolchgar iawn i'n staff a'r timau o arholwyr a safonwyr am eu hymrwymiad wrth symud y datblygiadau newydd hyn yn eu blaen.  Mae hyn yn wir ym mhob pwnc gan iddynt weithio'n galed wrth ymdrin â chynnydd sylweddol yn nifer y cofrestriadau arholiad UG a Safon Uwch, a sicrhau felly bod ymdrechion ein hymgeiswyr yn cael eu hadlewyrchu mewn ffordd ddibynadwy a theg yn eu canlyniadau yn yr arholiadau". 
Safon Uwch – Holl Gofrestriadau a Chanlyniadau Safon Uwch yng Nghymru (Pob Corff Dyfarnu)
· Y cofrestriad cyfan ar gyfer Safon Uwch yng Nghymru (pob corff dyfarnu) yn 2009 oedd 38,433. Mae hyn yn gynnydd o 1,597 (4.3%) o’i gymharu â 2008.

· Roedd cyfradd y nifer wnaeth lwyddo yn 2009, am gofrestriadau pwnc cyfansawdd (Graddau A – E), yn union yr un peth â chyfradd 2008 – 97.6%
· Cyfran y dyfarniadau Gradd A ym mhob pwnc oedd 25.0% yn 2009, o'i gymharu â 24.1% yn 2008.
· Mae 55% o'r cofrestriadau Safon Uwch yn fenywaidd ac, ar y cyfan, maent yn parhau i berfformio'n well na'r gwrywod, er bod y bwlch wedi cau ychydig o'i gymharu â blynyddoedd blaenorol.  Er enghraifft, enillodd 25.3% o'r cofrestriadau pwnc ar gyfer menywod Radd A eleni, o'i gymharu â 24.5% ar gyfer gwrywod.
Pynciau Unigol Safon Uwch yng Nghymru (Pob Corff Dyfarnu)
Dengys y tabl canlynol, ar gyfer myfyrwyr o Gymru, y cofrestriadau a’r canlyniadau ar gyfer nifer o bynciau yn y Safon Uwch.
	Pwnc
	Cofrestriad
	Canran Graddau A - E
	Canran yn ennill Gradd A

	
	2008
	2009
	2008
	2009
	2008
	2009

	Almaeneg
	252
	244
	99.2
	100.0
	32.9
	33.6

	Astudiaethau Busnes
	888
	967
	98.6
	98.4
	17.0
	17.6

	Astudiaethau Crefyddol
	1115
	1223
	98.4
	98.9
	21.0
	25.4

	Bioleg
	2599
	2641
	95.7
	95.5
	23.9
	25.5

	Cemeg
	2069
	2188
	96.6
	96.4
	31.7
	33.8

	Cerddoriaeth
	777
	734
	98.7
	98.9
	17.6
	15.5

	Chwaraeon/Astudiaethau AG
	1154
	1121
	95.4
	96.5
	12.6
	12.0

	Cyfryngau/Astudiaethau Ffilm1
	1353
	1307
	98.8
	99.2
	16.2
	15.2

	Cymdeithaseg
	1205
	1243
	97.3
	97.9
	18.9
	21.2

	Cymraeg (Ail Iaith)
	567
	595
	97.9
	98.5
	16.6
	18.0

	Cymraeg (Iaith Gyntaf)
	362
	346
	99.7
	99.7
	21.3
	21.4

	Daearyddiaeth
	1770
	1866
	98.9
	98.6
	24.4
	25.3

	Drama
	908
	911
	99.1
	99.2
	22.8
	23.4

	Ffiseg
	1289
	1474
	94.6
	94.3
	25.6
	28.1

	Ffrangeg
	937
	866
	99.1
	99.0
	30.7
	33.6

	Hanes
	2943
	3223
	99.4
	99.4
	25.6
	26.4

	Mathemateg
	2928
	3165
	98.0
	97.3
	43.4
	43.5

	Pynciau Celf a Dylunio1
	2083
	2224
	98.1
	98.0
	28.9
	29.9

	Pynciau Technoleg1
	970
	1006
	96.9
	97.3
	11.3
	11.8

	Saesneg2
	3888
	4080
	99.4
	99.7
	23.7
	22.4

	Sbaeneg
	229
	268
	98.7
	98.1
	39.7
	29.9

	Seicoleg
	1680
	1700
	95.2
	95.0
	15.5
	17.4

	TGCh/Cyfrifiaduro1
	1898
	2021
	96.8
	96.7
	13.7
	14.6

	Y Gyfraith
	943
	999
	96.7
	96.3
	19.0
	19.9


1  Mae’r teitlau hyn yn cynnwys ystod o bynciau perthynol
2  Mae Saesneg yn cynnwys tri maes pwnc: Llenyddiaeth Saesneg, Saesneg Iaith a Saesneg Iaith a Llên.

Mae’r patrwm cyfansawdd yn dangos cryn sefydlogrwydd, gydag amrywiadau o flwyddyn i flwyddyn sy’n adlewyrchu’r gwahaniaethau nodweddiadol sy’n gallu digwydd rhwng carfannau. Mae’r cyfraddau pasio cymharol uchel yn adlewyrchu’r ffaith bod myfyrwyr yn gwybod trwy eu canlyniadau Uwch Gyfrannol (UG) ym mlwyddyn gyntaf eu hastudiaethau Safon Uwch beth yw eu rhagolygon ar gyfer llwyddiant dros eu rhaglen astudio gyfan. Gall myfyrwyr felly wneud penderfyniadau deallus ar gyfer eu hastudiaethau yn yr ail flwyddyn ac maent yn annhebyg o barhau gyda phwnc os nad yw eu canlyniadau UG yn foddhaol.
Uwch Gyfrannol (UG) - Holl Gofrestriadau a Chanlyniadau UG yng Nghymru (Pob Corff Dyfarnu)
· Y cofrestriad cyfan ar gyfer Uwch Gyfrannol (UG) yng Nghymru yn 2009 (pob corff dyfarnu) oedd 47,865, sydd ychydig yn fwy na'r 47,031 a gofnodwyd yn 2008.

· Roedd cyfradd y rhai wnaeth lwyddo ar gyfer pob pwnc (Graddau A – E) yn 86.% yn 2009, o'i gymharu â 88.5% yn 2008; cyfran y dyfarniadau Gradd A oedd 16.9% o'i gymharu â 18.1% y llynedd.

· Fel yn y Safon Uwch, yn gyffredinol mae’r menywod yn gwneud yn well na’r gwrywod ar bob gradd – er enghraifft, mae 58.6% o’r cofrestriadau pwnc gan fenywod yn ennill Gradd C neu well, o’i gymharu â 52.7% ar gyfer gwrywod.
Pynciau Unigol Uwch Gyfrannol (UG) yng Nghymru (Pob Corff Dyfarnu)
Dengys y tabl canlynol, ar gyfer myfyrwyr o Gymru, y cofrestriadau a’r canlyniadau ar gyfer nifer o bynciau UG:
	Pwnc
	Cofrestriad
	Canran Graddau A - E
	Canran yn ennill Gradd A

	
	2008
	2009
	2008
	2009
	2008
	2009

	Almaeneg
	304
	263
	96.7
	86.3
	27.3
	19.0

	Astudiaethau Busnes
	1364
	1354
	85.3
	83.5
	11.1
	11.4

	Astudiaethau Crefyddol
	1505
	1626
	91.0
	88.9
	19.1
	17.3

	Bioleg
	3427
	3633
	80.2
	80.8
	14.9
	15.8

	Cemeg
	2862
	2884
	85.4
	83.3
	21.8
	19.5

	Cerddoriaeth
	906
	802
	95.3
	91.5
	21.5
	12.3

	Chwaraeon/Astudiaethau AG
	1490
	1333
	81.1
	82.1
	8.9
	7.7

	Cyfryngau/Astudiaethau Ffilm1
	1597
	1719
	96.4
	94.7
	14.9
	15.6

	Cymdeithaseg
	1707
	1840
	85.5
	82.2
	16.4
	15.0

	Cymraeg (Ail Iaith)
	689
	682
	98.4
	96.5
	19.4
	16.6

	Cymraeg (Iaith Gyntaf)
	328
	347
	100
	99.4
	18.6
	21.9

	Daearyddiaeth
	1966
	1817
	91.3
	85.7
	21.0
	17.3

	Drama
	964
	858
	97.7
	95.5
	15.8
	12.2

	Ffiseg
	1929
	2053
	83.9
	81.0
	21.3
	18.6

	Ffrangeg
	1135
	988
	92.4
	89.0
	20.8
	18.5

	Hanes
	3182
	2895
	96.6
	93.1
	16.9
	18.9

	Mathemateg
	3543
	4069
	82.6
	82.4
	31.4
	30.0

	Pynciau Celf a Dylunio1
	2717
	2708
	95.3
	94.1
	23.6
	24.0

	Pynciau Technoleg1
	1263
	1323
	89.5
	82.5
	10.7
	7.6

	Saesneg2
	4086
	4308
	98.2
	95.7
	18.8
	13.9

	Sbaeneg
	351
	267
	93.2
	95.5
	20.8
	29.6

	Seicoleg
	2559
	2724
	76.6
	74.9
	11.9
	9.2

	TGCh/Cyfrifiaduro1
	2565
	2539
	87.8
	83.0
	12.0
	10.4

	Y Gyfraith
	1263
	1167
	89.2
	83.4
	14.5
	16.2


1 Mae’r teitlau hyn yn cynnwys ystod o bynciau perthynol
2Mae Saesneg yn cynnwys tri maes pwnc: Llenyddiaeth Saesneg, Saesneg Iaith a Saesneg Iaith a Llên.
Mae canlyniadau 2009 yn cynnwys cyfuniad o gofrestriadau ar gyfer yr hen fanylebau UG, a'r cofrestriadau cyntaf am y manylebau newydd, a addysgwyd o fis Medi 2008 ymlaen.

Mae cyfraddau'r rhai sy'n llwyddo, a'r canrannau'n ennill Gradd A, yn is nag ar gyfer y Safon Uwch, gan adlewyrchu'r ystod ehangach o fyfyrwyr fydd, fel arfer, yn cychwyn ar gam UG y rhaglen UG/U gyffredinol.  Mae'n adlewyrchu hefyd yr amrediad ehangach o bynciau a astudir gan fyfyrwyr y byddant wedyn yn mynd ymlaen i arbenigo yn y Safon Uwch yn y pynciau maent yn fwyaf tebygol o wneud yn dda ynddynt. 

TAG Cymhwysol (U/UG)

Am y trydydd tro eleni, dyfarnwyd y pynciau safon Uwch Cymhwysol. Y cofrestriadau cyfansawdd yng Nghymru am y Radd Unigol oedd 1,786, gyda 6.7% ohonynt yn ennill Gradd A a 91.5% yn ennill Graddau A-E.  Ar gyfer y Safon Uwch Dwyradd cafwyd cofrestriadau cyfansawdd o 502, ac enillodd 7.2% o'r rhain Radd AA a 90.6% raddau AA-EE. 

Mae cofrestriadau cyfansawdd yr UG Gradd Unigol yn dangos cynnydd o’i gymharu â 2008, gyda 2,384 o gofrestriadau. Fe enillodd 4.6% ohonynt Radd A a 80.2% Raddau A-E.  Cofrestriadau cyfansawdd yr UG Dwyradd oedd 432, yr enillodd 10.2% ohonynt Radd AA a 84.3% Raddau AA-EE. 

Y pynciau TAG Cymhwysol mwyaf poblogaidd oedd Iechyd a Gofal Cymdeithasol, Busnes Cymhwysol a TGCh Cymhwysol.

Dyfarniad Uwch Estynedig (DUE) 

Bwriad y Dyfarniad Uwch Estynedig (DUE) yw ymestyn yr ymgeiswyr Safon Uwch mwyaf galluog, trwy bapurau arholiad ar wahân i'r prif bapurau Safon Uwch ond wedi eu seilio ar yr un corff gwybodaeth.

Yn 2009, roedd 156 o gofrestriadau pwnc o Gymru ar gyfer y Dyfarniad Uwch Estynedig.  Dyfarnwyd “teilyngdod” o leiaf i 36.5% ohonynt, gyda 9.6% yn  ennill dyfarniad “anrhydedd”.  Y pynciau mwyaf poblogaidd oedd Daearyddiaeth, Saesneg a Mathemateg.
Diploma Uwch Bagloriaeth Cymru

Mae bleser gan CBAC gyhoeddi pumed dyfarniad Awst Diploma Uwch Bagloriaeth Cymru.  

Mae'r Bac Cymreig yn mynd o nerth i nerth.  Wedi'u lleoli mewn ysgolion a cholegau a darparwyr hyfforddiant, cyfanswm y cofrestriadau yn 2009 am Ddiploma Uwch Bagloriaeth Cymru oedd 3,419, sy'n gynnydd sylweddol ar ffigur 2008 o 1,857. Cwblhawyd y rhaglen gan 86% (2,936) o'r rhai wnaeth ddechrau ar raglen heriol y Bac Cymreig ac mae hyn yn newyddion calonogol.

Dyfarnwyd Diploma Uwch Bagloriaeth Cymru i gyfanswm o 2,341 ymgeisydd, o'i gymharu â 1,186 yn 2008.  Roedd hyn yn cynrychioli 80% o'r rhai a gwblhaodd y rhaglen, o'i gymharu â 72% y llynedd.  Mae'r ymgeiswyr llwyddiannus hyn wedi llwyddo mewn o leiaf ddwy safon Uwch neu gymhwyster galwedigaethol cywerth, yn ogystal â llwyddo yn y chwe Sgìl Allweddol a holl elfennau eraill Craidd Bagloriaeth Cymru.  Byddant felly'n ennill 120 pwynt tariff UCAS, sef yr un nifer o bwyntiau â gradd A yn y Safon Uwch.

Dyfarnwyd Tystysgrif Graidd Uwch Bagloriaeth Cymru i 164 ymgeisydd arall.  Mae hyn ynddo'i hun yn gyflawniad arwyddocaol iawn ar ran yr ymgeiswyr hyn, gan gynnwys ennill y 6 sgìl allweddol a chwblhau amrywiaeth o ofynion cwricwlwm.  Enillwyd y Dystysgrif Graidd gan gyfanswm o 2,505 neu 85% o'r holl ymgeiswyr a gwblhaodd y rhaglen.  Mae hyn yn gynnydd boddhaol ar y 79% a enillodd y Dystysgrif Graidd yn 2008.

Mae'r 432 ymgeisydd nad oeddent wedi ennill y Dystysgrif Graidd lawn wedi ennill 4 cymhwyster sgiliau allweddol ar gyfartaledd, sy'n gymwysterau arunig.  Cwblhawyd rhannau eraill o'r Diploma hefyd gan yr ymgeiswyr hyn, a byddant yn derbyn credyd am wneud hynny.  Oherwydd natur gronnus Bagloriaeth Cymru, os byddant yn cyflawni'r rhannau o'r cymhwyster sy'n weddill yn y flwyddyn academaidd i ddod, gallant ddewis cynnig eto am y Diploma Uwch yn 2010. 
Dywedodd Mair Herbert, Dirprwy Brifathrawes Ysgol Bryn Elian, "Mae'r canlyniadau Bac Cymreig gwych hyn yn deyrnged i waith caled pawb.  Roedd pob un o'r myfyrwyr wedi mwynhau eu hastudiaethau Bac Cymreig yn fawr iawn ac maent i gyd yn gwerthfawrogi'r sgiliau a'r hyder y maent wedi'u datblygu wrth symud ymlaen i addysg uwch neu gyflogaeth."
Mae'r ymwybyddiaeth o Ddiploma Uwch Bagloriaeth Cymru yn y Sefydliadau Addysg Uwch wedi tyfu'n sylweddol dros y ddwy flynedd academaidd ddiwethaf ac mae pob prifysgol yng Nghymru a nifer cynyddol yn Lloegr wedi cadarnhau eu bod yn derbyn y Diploma Uwch yn eu polisïau derbyn.

Dywedodd Dr. Hywel Davies, Pennaeth Derbyn a Recriwtio Prifysgol Cymru, Aberystwyth, "Mae Bagloriaeth Cymru'n profi i fod yn baratoad delfrydol ar gyfer Addysg Uwch.  Mae'r myfyrwyr hynny sy'n ennill Diploma Uwch Bagloriaeth Cymru yn dod i'r brifysgol gydag amrediad o sgiliau trosglwyddadwy yn ogystal â'r gallu i weithredu fel dysgwyr annibynnol.  Rydym yn edrych ymlaen at ystyried mwy a mwy o geisiadau gan ymgeiswyr mor nodedig."

Dywedodd yr Athro Danny Saunders, Pennaeth y Ganolfan Ddysgu Gydol Oes ym Mhrifysgol Morgannwg, "Mae gan fyfyrwyr y Bac Cymreig gymhelliad da ac maent yn cael eu gwerthfawrogi'n fawr fel israddedigion gan fy nghydweithwyr ym Mhrifysgol Morgannwg."  
NODIADAU I OLYGYDDION
Cyffredinol

Mae'r data a ddarperir ym mhrif gorff y datganiad hwn i'r cyfryngau'n cynrychioli gwybodaeth gyfansawdd i Gymru ar draws yr holl Gyrff Dyfarnu ac felly'n "rhagarweiniol" yn yr ystyr eu bod yn dangos y sefyllfa ar adeg cyhoeddi'r canlyniadau.

Canlyniadau ar gyfer wythfed cylchred lawn y cymwysterau Cwricwlwm 2000 yw'r Canlyniadau TAG a gyhoeddir ar 20 Awst 2009.   Mae’r fframwaith cymwysterau yn gyffredin ar draws Cymru, Lloegr a Gogledd Iwerddon.  Darperir data cynhwysfawr ar gyfer cofrestriadau a chanlyniadau fesul gwlad gan y Cyd-gyngor Cymwysterau (JCQ) (www.jcq.org.uk), a bydd ar gael o 9:30 fore dydd Iau 20 Awst 2009.

Bwriedir y cymwysterau hyn i gynnig y cyfle am fwy o hyblygrwydd a lled astudiaeth i fyfyrwyr ar ôl 16 oed.  Yn nodweddiadol, bydd ymgeiswyr yn cymryd pedwar pwnc TAG UG ym Mlwyddyn 12 ac yna'n astudio tri o'r pynciau hyn yn y Safon Uwch.  Golyga’r ddarpariaeth am asesiad mewn camau ac adborth canlyniadau am unedau unigol bod llawer mwy o wybodaeth ar gael i ymgeiswyr ac athrawon seilio arni eu dewis pwnc, canolbwyntio eu dysgu a gwneud penderfyniadau am ail-sefyll.  (Caniateir i ymgeiswyr ail-sefyll pob uned cyn ardystiad).

Wrth gymharu canlyniadau ysgolion/colegau unigol neu grwpiau o ysgolion/colegau gydag unrhyw ystadegau cyfansawdd, dylid cadw mewn cof bod amrywiadau sylweddol i'w disgwyl rhwng ysgolion/colegau: mae nifer o ffactorau cymdeithasol, economaidd ac addysgol sy'n effeithio ar berfformiadau disgyblion mewn arholiadau, un yn unig o'r rhain yw effeithiolrwydd yr ysgol.

TAG Uwch Gyfrannol a Safon Uwch

Mae'r arholiad Safon Uwch yn cynnwys dwy ran, yr Uwch Gyfrannol (UG) a'r U2.  Mae chwe uned i bob manyleb yn y Safon Uwch.  Bydd tair uned yn arwain at y dyfarniad UG a thair arall at y dyfarniad Safon Uwch.  Mae’r UG a’r U2 gyda’i gilydd mewn un pwnc yn ffurfio’r Safon Uwch. 
Cafodd trefn y rhan fwyaf o'r cyrsiau ddechreuodd ym mis Medi 2008 ei diwygio i bedair uned, gyda dwy o'r rhain yn arwain at y dyfarniad UG a dwy arall at y dyfarniad Safon Uwch.  Mae rhai cyrsiau (er enghraifft y gwyddorau, Cymraeg a Cherddoriaeth) yn aros yn fanylebau chwe uned, a bydd Mathemateg yn cael ei ystyried yn ddiweddarach.
Y safon a osodir ar gyfer yr UG yw'r hyn a ddisgwylir ar ddiwedd blwyddyn gyntaf cwrs dwy flynedd.  Mae’r UG yn ymdrin â’r deunydd llai anodd mewn cwrs Safon Uwch.  Nid yw’r UG felly o’r un safon â’r Safon Uwch lawn.  Yn ystod ail flwyddyn y cwrs bydd gan y myfyrwyr fwy o fewnwelediad i’r pynciau y maent yn eu hastudio, a gwell dealltwriaeth ohonynt, ac mae’r U2 yn ymdrin â’r deunydd anoddach yn y cwrs.  Cafodd safon y Safon Uwch ei throsglwyddo o’r meysydd llafur safon Uwch blaenorol.

O 2010 ymlaen bydd gradd A* yn cael ei dyfarnu i'r myfyrwyr hynny sydd wedi ennill Gradd A ar gyfartaledd (hynny yw 80 y cant o'r marciau unffurf mwyaf am y cymhwyster safon Uwch llawn) a 90 y cant o'r marciau unffurf mwyaf wrth gyfanredu'r sgorau uned U2.

Bydd y radd A* yn cael ei dyfarnu am y cymhwyster Safon Uwch yn unig, nid am y cymhwyster UG nac am unedau unigol.
Dyfarniadau Uwch Estynedig (DUE) 

Hon yw wythfed blwyddyn cyhoeddi dyfarniadau yn y Dyfarniad Uwch Estynedig (DUE), arholiad y bwriedir iddo ymestyn yr ymgeiswyr Safon Uwch mwyaf galluog.  Mae'r DUE ar gael mewn 19 pwnc.  Cymerir y papurau arholiad ar wahân i'r prif bapurau Safon Uwch ond fe'u seilir ar yr un corff gwybodaeth.
Mae'r DUE yn cael ei dynnu'n ôl ar ôl cyfres arholiadau Mehefin 2009, ym mhob pwnc heblaw mathemateg.  Bydd y cymhwyster yn parhau yn y pwnc hwnnw tan o leiaf fis Mehefin 2013.
Rhannwyd gweinyddiaeth y DUE ar draws y Cyrff Dyfarnu, gyda CBAC yn cynnig Daearyddiaeth, Cymraeg Iaith Gyntaf a Chymraeg Ail Iaith.   Bydd canlyniadau ar gyfer pob pwnc DUE yn cael eu gosod ar wefan y CGC (www.jcq.org.uk) o 9:30 fore Iau 20 Awst 2009.

Cymhwyster Bagloriaeth Cymru

Cymhwyster trosfwaol yw Cymhwyster Bagloriaeth Cymru (CBC) a fwriedir i ddarparu amrywiol brofiadau eang a chytbwys i ymgeiswyr ar gyfer bywyd yn y byd modern.  Mae'r cymhwyster yn hybu cydraddoldeb parch rhwng llwybrau galwedigaethol ac academaidd.

Dechreuwyd peilota Diplomâu Canolradd ac Uwch Bagloriaeth Cymru ôl-16 ym mis Medi 2003.  Yn dilyn adroddiad gwerthuso allanol llwyddiannus ar y project peilot dechreuol, cadarnhaodd Llywodraeth Cynulliad Cymru bod y cymhwyster ôl-16 yn addas i'w gyflwyno'n raddol mewn ysgolion, colegau a darparwyr dysg yn y gwaith trwy Gymru o fis Medi 2007.  

Roedd Diploma Sylfaen Bagloriaeth Cymru (ystod oedran 14-19) a'r Diploma Canolradd (ystod oedran 14-16) hefyd yn rhan o beilot llwyddiannus a gychwynnodd ym mis Medi 2006 a'i gwblhau ym mis Awst eleni.

O ganlyniad i'r datblygiadau hyn, o fis Medi 2009, bydd 168 ysgol, coleg a darparwr hyfforddiant, gydag oddeutu 30,000 myfyriwr, yn cyflwyno'r Cymhwyster Bagloriaeth Cymru ar y tair lefel, fel rhan o gyflwyniad llawn y cymhwyster.

Mae'r rhaglen astudio'n cynnwys Craidd ac Opsiynau.  Mae pum cydran i'r Craidd – Sgiliau Allweddol; Yr Astudiaeth Unigol; Cymru, Ewrop a'r Byd; Addysg Gysylltiedig â Gwaith; ac Addysg Bersonol a Chymdeithasol.  Yr Opsiynau yw'r pynciau a'r cyrsiau megis TAG, TAA, NVQ a CABAT sy'n ffurfio rhaglen astudio gyflawn yr ymgeisydd.

Dyfernir Diploma Bagloriaeth Cymru ar y lefel briodol i ymgeiswyr sy'n cwblhau pob rhan y CBC (Craidd ac Opsiynau) i'r safonau angenrheidiol.  Dyma bumed blwyddyn dyfarnu Diploma Uwch Bagloriaeth Cymru ac amlinellir gofynion asesu'r dyfarniad hwn isod.

	Diploma Uwch Bagloriaeth Cymru

	Craidd
	Opsiynau

	· Tri sgìl allweddol ar lefel 3, y mae'n rhaid i un ohonynt fod yn Gyfathrebu, Cymhwyso Rhif neu TGCh, ynghyd â'r sgiliau allweddol eraill ar lefel 2

· Cymru, Ewrop a'r Byd, gan gynnwys modiwl iaith

(
Gweithio gyda Chyflogwr, gan gynnwys gweithgaredd menter tîm
(
Ymchwiliad Unigol ar lefel 3
· Addysg Bersonol a Chymdeithasol, gan gynnwys cyfranogiad cymunedol

	Dwy radd A-E yn y TAG Uwch neu NVQ Lefel 3 neu Dystysgrif Cenedlaethol CABAT ar lefel llwyddo neu gywerth


Mae system dariff UCAS yn dyfarnu 120 pwynt i ymgeiswyr Diploma Uwch Bagloriaeth Cymru llwyddiannus, sy'n cyfateb i'r hyn a ddyfernir am radd A mewn pwnc safon Uwch. Mae'r pwyntiau hyn yn ychwanegol at y pwyntiau a enillir am y pynciau safon Uwch.  
Daw ymgeiswyr Diploma Uwch Bagloriaeth Cymru yn yr haf 2009 o'r ysgolion a cholegau canlynol:

	Coleg Glan Hafren
	Ysgol Bryn  Elian

	Coleg Glannau Dyfrdwy
	Ysgol Uwchradd y Frenhines Elisabeth

	Coleg Gwent – Campws Casnewydd
	Ysgol y Preseli

	Coleg Gwent – Campws Crosskeys
	Ysgol David Hughes

	Coleg Gwent – Campws Glynebwy
	Ysgol Brynhyfryd

	Coleg Gwent - Campws Pont-y-pŵl
	Ysgol Caergybi

	Coleg Llandrillo
	Ysgol Dyffryn Nantlle

	Coleg Meirion Dwyfor
	Ysgol Glan Clwyd

	Coleg Menai
	Ysgol Gyfun Gŵyr

	Coleg Merthyr Tudful
	Ysgol Gyfun Llangefni

	Coleg Morgannwg
	Ysgol y Strade

	Coleg Penybont
	Ysgol Gyfun Plasmawr

	Coleg Sir Gar
	Coleg Castell Nedd Port Talbot (Parc Margam)

	Ysgol Alun
	Ysgol Morgan Llwyd

	Ysgol Gyfun Bryntirion
	Coleg Castell Nedd Port Talbot 

	Ysgol Gyfun Caerllion
	Coleg Sir Benfro

	Ysgol Gyfun Y Bontfaen
	Ysgol Penglais

	Ysgol Lewis Pengam
	Ysgol Pencoed

	Ysgol Uwchradd Babyddol Cardinal Newman 
	Ysgol Uwchradd Bodedern

	Ysgol Uwchradd Cantonian
	Ysgol Gymunedol Sirol Y Porth

	Ysgol Uwchradd Cathays
	Ysgol Uwchradd Pontypridd 

	Ysgol Uwchradd Fairwater 
	Ysgol Uwchradd Prestatyn

	Ysgol Uwchradd Gwernyfed
	Ysgol Rhiwabon

	Ysgol Uwchradd Llanfair ym Muallt
	Ysgol Syr Thomas Jones

	Ysgol Uwchradd Penarlag
	Ysgol Uwchradd Pen Y Dre

	Ysgol Uwchradd Tregwyr
	Ysgol Tre Gib

	Ysgol Sir Hugh Owen
	


Gellir cael gwybodaeth ychwanegol am Gymhwyster Bagloriaeth Cymru (CBC) ar wefan y CBC (www.wbq.org.uk).

CBAC 

CBAC yw’r unig gorff dyfarnu sydd â’i bencadlys yng Nghymru. Ar gyfer 2009, roedd cofrestriadau pwnc gyda CBAC yn cynrychioli 71% o’r holl gofrestriadau Safon Uwch yng Nghymru. Mae nifer sylweddol o arholiadau CBAC yn y TAG UG a Safon Uwch hefyd yn cael eu cymryd gan nifer sylweddol o ysgolion a cholegau yn Lloegr.
· Mae cyfanswm cofrestriadau pwnc CBAC ar gyfer yr arholiad TAG Safon Uwch wedi codi 7.4% o 52,556 yn 2008 i 56,469 eleni. 
· Mae cyfanswm cofrestriadau CBAC ar gyfer yr arholiad TAG Uwch Gyfrannol wedi codi 40.3% o 70,513 yn 2008 i 98,936 eleni. 
Wrth weinyddu arholiadau ar draws pob safon mae CBAC eleni wedi

· penodi dros 4,000 o arholwyr a safonwyr i ymdrin â'i waith arholiadau, y mwyafrif helaeth ohonynt yn athrawon gweithredol gyda phrofiad proffesiynol helaeth

· derbyn cofrestriadau o'r holl ysgolion a cholegau yng Nghymru, a thua 3,000 o ganolfannau yn Lloegr

· gosod bron i 700 o bapurau cyfrwng Cymraeg, gan gyfrif am dros 25,000 o gofrestriadau pwnc

· cynnig 450 o sesiynau hyfforddiant mewn swydd (a fynychwyd gan dros 14,000 o athrawon) 

· darparu'n helaeth ar gyfer ymgeiswyr gydag anghenion asesu arbennig.


GWYBODAETH GYFFREDINOL AR Y SYSTEM ARHOLIADAU


Monitro Safonau yn Allanol
Yn y pen draw, mae'r holl gyrff dyfarnu'n atebol i'r Awdurdodau Rheoleiddio – QCA (Lloegr), APADGOS (Cymru) a CCEA (Gogledd Iwerddon) – am safonau'r arholiadau. Bydd yr awdurdodau rheoleiddio yn monitro safonau'r cyrff dyfarnu.  

Yn ogystal, bydd y cyrff dyfarnu eu hunain yn cynnal nifer o astudiaethau cymaroldeb i gymharu safonau. Mae cynnal safonau o fewn ac ar draws yr holl gymwysterau yn hanfodol bwysig i'r holl gyrff dyfarnu.


Sut y bydd arholiadau'n cael eu gosod a'u marcio

Bydd pob papur arholiad yn cael ei archwilio'n drylwyr i wneud yn siŵr ei fod yn glir, yn cynrychioli prawf teg o'r fanyleb ac yn cael ei bennu ar y lefel gywir ar gyfer y myfyrwyr.  Mae gosod papurau arholiad yn amodol ar reolaeth ansawdd gofalus ac yn cynnwys tîm o arholwyr ac athrawon profiadol a phroses safoni a gwirio drylwyr.  Mae'r holl broses yn dilyn rheolau a bennir gan yr Awdurdodau Rheoleiddio.

Mae gan bob corff dyfarnu:

· un person sydd yn gyfrifol yn y pen draw am sicrhau ansawdd a safonau ei holl gymwysterau;

· Cadeirydd Arholwyr sy'n gyfrifol am gynnal safonau flwyddyn ar ôl blwyddyn ar draws gwahanol fanylebau (meysydd llafur) mewn pwnc;

· Prif Arholwyr ar gyfer pob manyleb;

· Uwch Arholwyr sy'n gyfrifol am osod papur arholiad a safoni'r marcio.


Ymholiadau am Ganlyniadau ac Apeliadau

Gall canolfan arholiad (ysgol neu goleg) sy'n bryderus am y radd a ddyfarnwyd i fyfyriwr ofyn am ail-wirio'r papur(au) ac adolygu’r marcio.  Gelwir hyn yn ymholiad am ganlyniad.  

Mae adolygu’r marcio yn cynnwys ail-asesiad o'r gwaith gan Uwch Arholwr.  Yn dilyn adolygu’r marcio, gellir cadarnhau, gostwng neu godi graddau ymgeiswyr.  

Bydd y Corff Dyfarnu yn trefnu i uwch arholwyr adolygu marcio’r papurau yn ôl y cynllun marcio gwreiddiol.  Bydd gwiriad clerigol hefyd yn cael ei gynnal i sicrhau bod y marciau wedi'u cyfrifo a'u cofnodi'n gywir.  Ysgrifennir at y ganolfan gyda chanlyniad yr ymholiad.  Os yw'r ganolfan yn dal i fod yn anhapus yn dilyn adolygu’r marcio, gellir cyflwyno apêl.


Dychwelyd sgriptiau

Yn y pum mlynedd ddiwethaf bu symudiad sylweddol tuag at gynyddu didwylledd ac eglurder y system arholiadau gyhoeddus.  Ers 2000, mae myfyrwyr wedi gallu gofyn i gael dychwelyd sgriptiau arholiad wedi'u marcio yn ôl iddynt ym mhob pwnc fel y gallant weld sut ac ym mhle yn union yr oeddent wedi ennill eu marciau.  2001 oedd y flwyddyn gyntaf yr oedd sgriptiau ar gael o wneud cais ar gyfer yr holl bynciau Uwch a TGAU.  Bydd y trefniant hwn yn parhau yn 2009.

Mynediad a chydraddoldeb cyfle

Mae'r holl gyrff dyfarnu yn hyrwyddo mynediad a chydraddoldeb cyfle yn y system arholiadau trwy ddarparu ar gyfer ymgeiswyr gyda gofynion arbennig.

Yn yr un modd, bydd y cyrff dyfarnu'n rhoi ystyriaeth arbennig i fyfyrwyr sydd wedi dioddef problemau megis salwch, anaf neu brofedigaeth ar adeg yr arholiad.  Ceir nifer fawr o geisiadau am ystyriaeth arbennig bob haf ac ymdrinnir â phob un yn unigol.  

Am wybodaeth bellach, cysyllter â:

Ceri Thomas, Rheolwr Marchnata a Chyfathrebu

029 2026 5309, ceri.thomas@cbac.co.uk

Gareth Pierce, Prif Weithredwr
CBAC
245 Rhodfa'r Gorllewin

Caerdydd CF5 2YX

